
Electroquímica 

A electroquímica é a parte da química que estuda a relación entre as reaccións redox 
e a electricidade. 

Células voltaicas son dispositivos que producen unha corrente eléctrica continua a 
partir dunha reacción redox. 

Se somerxemos unha lámina de cinc nunha disolución de sulfato de cobre obsérvase 
que ao cabo de certo a disolución de cor azul decolora e a lámina de cinc recúbrese de 
cobre. O que sucedeu foi que tivo lugar a seguinte reacción de xeito espontáneo: 

𝑍𝑛(𝑠) + 𝐶𝑢2+ → 𝑍𝑛2+ + 𝐶𝑢(𝑠) 

Se separamos fisicamente as dúas semirreaccións, poñendo nun recipiente unha lámina de  Cu 
nunha disolución de sulfato de cobre (II) e unha de Zn nunha de sulfato de cinc, e conectamos 
ambas láminas mediante un fío condutor, os electróns atravesan por este fío conseguindo así 
unha corrente eléctrica. 

Na lámina de cinc ocorre a oxidación: 

𝑍𝑛(𝑠) → 𝑍𝑛2+ + 2𝑒− 

Neste eléctrodo libéranse os electróns e considérase negativo (ánodo). 

Na lámina de cinc: 

𝐶𝑢2+ + 2𝑒− → 𝐶𝑢(𝑠) 

Este sería o eléctrodo positivo no cal se produce a redución (cátodo). 

Este tipo de pila inventouna Daniell no 1836, polo que o seu nome é “Pila de Daniell”. (Práctica 
no laboratorio) 

Para que a pila funcione é necesario comunicar ambos recipientes cunha ponte salina para 
equilibrar as cargas, como comprobaremos no laboratorio. 

A forza electromotriz dunha pila ou potencial da pila, E, é a diferencia de potencial entre 
ambos eléctrodos. Mídese en voltios e depende das semirreaccións utilizadas, das 
concentracións das disolucións e da temperatura. 

Para 25ºC, concentración das disolucións 1M e presión 1 atm, falamos de condicións estándar, 
neste caso represéntase como E0. (pila de Daniell: 1’1v, como comprobaremos no laboratorio). 

Para representar as pilas úsanse diagramas, que consiste en escribir os símbolos das especies 
que interveñen no proceso, á esquerda os do ánodo e á dereita os do cátodo, a separación 
entre cada eléctrodo e a disolución represéntase cunha barra vertical e a ponte salina cunha 
dobre barra. Para a pila de Daniell: 

𝑍𝑛(𝑠)|𝑍𝑛2+(𝑎𝑐)//𝐶𝑢2+|𝐶𝑢(𝑠)  

Nunha pila, entón, créase unha diferencia de 
potencial entre eléctrodos, polo que cada 
eléctrodo ten un valor de potencial. 

Para asignar os valores destes potenciais temos 
un que se considera de referencia (con respecto a 
el mídese o potencial do resto), é o eléctrodo 
normal de hidróxeno ao cal se lle asigna o valor 
0. 

Neste eléctrodo poden ocorrer dúas 
semirreaccións, que suceda unha ou outra 
depende da semirreacción que teña lugar no outro eléctrodo: 

𝐻2(𝑔) → 2𝐻+(𝑎𝑐) + 2𝑒− Cando o eléctrodo de hidróxeno actúa como ánodo. 

2𝐻+(𝑎𝑐) + 2𝑒− → 𝐻2(𝑔) Cando o eléctrodo de hidróxeno actúa como cátodo. 

Deste xeito obtivéronse o distintos potenciais de eléctrodo, levan signo positivo os potenciais 
de eléctrodos que teñen mais tendencia a reducirse que o hidróxeno e negativo aqueles que se 
oxidan ante o hidróxeno. 

Ante estes potenciais podemos predicir  comportamento das especies cando se poñen en 
contacto. 

O potencial da pila calcúlase coa seguinte expresión: 

𝐸𝑝𝑖𝑙𝑎
0 = 𝐸𝑐á𝑡𝑜𝑑𝑜

0 − 𝐸á𝑛𝑜𝑑𝑜
0  

Tedes que fixarvos que para utilizar esta expresión tal e como aparece aquí os E0 tanto do 
cátodo como do ánodo teñen que ser os de redución. Os da táboa de arriba. 

Espontaneidade dun proceso redox 

Como sabemos a espontaneidade dunha reacción determínaa o valor da Enerxía libre de Gibbs 
e podemos dicir que en condicións estándar: 

∆𝐺0 = −𝑛 · 𝐹 · 𝐸𝑝𝑖𝑙𝑎
0  

Onde F= 96500C/mol, constante de Faraday que equivale á carga de 1 mol de electróns. 

(6’022·1023e-/mol x 1’6·10-19C/e-= 96.500C/mol). A reacción dunha pila ten que ser espontánea 
polo que hase de dar 𝐸𝑝𝑖𝑙𝑎

0 < 0. 

Electrólise 

É o proceso inverso a unha pila, aquí é a enerxía eléctrica a que se transforma en química. 
Consiste en producir unha reacción química non espontánea mediante o paso de corrente 
eléctrica a través dunha disolución de electrólito ou dun composto químico fundido. 

Faise nunha cuba electrolítica que contén o electrólito e nela introdúcense dous eléctrodos 
inertes conectados a un xerador de corrente continua. 

Ánodo: nel prodúcese a oxidación. 

Cátodo: nel prodúcese a redución. 

O proceso nunca é espontáneo. 

Debemos saber que se cumpre que a masa da substancia liberada nun eléctrodo é 
directamente proporcional á cantidade de electricidade (cantidade de culombios) que pasa a 
través do electrólito. 

 

 

 

 

  

 

 


